
 
 

 

 2تر 1 له : د پاڼو شمیره

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 لیکوال په غاړه ده ، هیله من یو خپله لیکنه له رالیږلو مخکې په ځیر و لولـئ: دلیکنې د لیکنیزې بڼې پازوالي د یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 ۹۱/۶۰/۵۲۰۲                                                              عبدالغفور لېوال 

 

 
 

 پارس، روم او بني یعقوب 
 
 

امریکا لویه وچه  په پخوانیو شرقي ادبیاتو کې یې ټولې اروپا ته روم وایه. لویدیز تمدن یعنی اروپا، هغه مهال لا د  
 :وه . غزنوي سنائي د خپلې یوې قصیدې په پیل کې ویلي ووموندل شوې نه

 

 که شنیدی صفت روم و چینبس
 خیز و بیا ملک سنایی ببین 

 

  ۴۷۶زیږدي کې په ختیز و لویدیزه وویشل شوه او په    ۲۸۵مخزیږدي کې جوړه، په    ۲۷د روم اېمپراتوري رسماً په  
زیږدي پورې روانه    ۱۴۵۳زیږدي کې یې لویدیزه هغه له منځه ولاړه. ختیزه هغه یې د قسطنطنیې په مرکزیت تر  

ته کړ، چې ټولې لویدیزې وه. د دغې اېمپراتورۍ عظمت او پر لویدیزې نړۍ یې واکمني په ختیز کې دا تصور رامنځ 
 .نړۍ ته دې روم وویل شي

 

پارس په ننني عراق کې د شوش او تیسفون او کله هم اوسني شېراز ته لنډ د پاسارګاد په مرکزیت یوه بله ټولواکمني 
 . وه، چې تل به یې لویدیزو دولتونو سره په شخړو اوجګړو تېروله

 

السلام( لقب و. بني یعقوب د اسـرائیلو د قوم بل نوم دی. اسـرائیل د حضرت یعقوب بن اسحاق بن ابراهیم )علیهم
حضرت یعقوب په کنعان )اوسني فلسطین( کې اوسېده، چې د وچکالۍ او کاختۍ له کبله له خپلې اولادې سره مصر 
ته ولاړ او روسته مصري فرعونانو یې لمسي او زوزات مرییان کړل، تر دې چې د حضرت موسی )ع( په مشرۍ 

سرګردانه پاتې شول. داسې تاریخي روایات شته، چې په  په سپېڅلې زمکه پسې ووتل او کلونه کلونه په دښتو کې  
بیت  ۵۸۶  ( اورشلیم  د  بنیمخزیږدي کې  او  ولوید  ته  نبوکدنصر( لاس  )دویم  واکمن  بابلي  د  یې المقدس(  اسرائیل 

عراق ته تبعید کړل، په تاریخ کې د بني یعقوب دغه تبعید ته بابلي تبعید وایي. په دې جګړه کې    النهرین یا نننيبین
مخزیږدي کې هخامنشیانو بابل ونیوه او بني یعقوب    ۵۳۹بابلیانو د حضرت سلیمان )ع( معبد ویجاړ کړ. روسته بیا په  

 . قبیلو ته یې اجازه ورکړه، چې فلسطین ته ستانه شي او د سلیمان معبد له سره ورغوي
 

عجیبه ده، چې له خورا لرغونیو زمانو څخه تر نن پورې د پارسي ټولواکمنیو او لویدیزو واکمنیو ترمنځ پرلپسې  
 .جګړې شوې او لا روانې دي او بني یعقوب قبیلې هم په کې ښکېل وي

 

ناستی ګڼي. د روم روستۍ جګړې د همدې لرغونیو جګړو عجیب تکرار دی. اوسنی ایران ځان د پارسي تمدن ځای
د اېمپراتورۍ پانګه و واک انګریزانو او امریکا ته رسېدلی. بني یعقوب هم د فلسطین خاوره نیولې او شخړې روانې  

 . دي
 

د روم او پارس ترمنځ تاریخي جګړې دومره مهمې و مشهورې وې، چې د مسلمانانو سپېڅلي کتاب قرآن مجید هم  
 :یادې کړې دي. د قرآن مجید په )الروم( سوره کې څښتن تعالی فرمایي

 

ومُ)1الم) ن بَعْدِ غَلبَهِِمْ سَیَغْلِبوُنَ)( فِي  2( غُلِبَتِ الرُّ ِ الْْمَْرُ مِن قبَْلُ وَمِن بَعْدُ 3أدَْنىَ الْْرَْضِ وَهُم م ِ ( فِي بضِْعِ سِنیِنَ ۗ لِِلّه
 (4)وَ یوَْمَئذٍِ یفَْرَحُ الْمُؤْمِنوُنَ 

 2تر 2 له : د پاڼو شمیره

 german.de-maqalat@afghan  موږ سره اړیکه ټینگه کړئښت تاسو همکارۍ ته رابولي.  په دغه پته له نافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 

 :د ژباړې لنډیز
 

بېرته بریالي شي د هرڅه پایله په تېره  رومیان مات شول، په نږدې زمکو کې، خو په راروانو څوکلونو کې به  »
 «  .زمانه و راتلونکي کې له څښتن سره ده او په هغه ورځ به مومنان خوښ وي

 

زیږدي کې د پارس ساساني خسروپرویز اورشلیم ونیوه او د روم اېمپراتوري یې وځپله.   ۶۱۴کیسه داسې وه، چې په  
کلونو پورې )بِضع سنین( به رومیان بېرته بریالي شي، هماغسې وشول،   ۹  -۳قرآن کریم وړاندوینه وکړه ، چې له  

 .پورې رومي هېراکلیوس )هرقل( ساسانیان بد بد وځپل او ډېرې زمکې یې لاندې کړې ۶۲۷څخه تر   ۶۲۲له 
 

کاله تر میلاد وړاندې پارسیان له یونانیانو سره په   ۵۰۰د پارسیانو او لویدیزوالو جګړې ډېرې زړې دي، شاوخوا  
مخزیږدي کې د پارسیانو او سپارتا ښاردولت ترمنځ  ۴۸۰جګړه په  Thermopylae جګړو بوخت وو. د ترموپیل

کې د ګرانیک په جګړه کې له پارسیانو سره مخامخ شو او په    ۳۳۴پېښه شوه. د مکدونیې الکساندر لومړی ځل په  
 . کې د ګوګمل په جګړه کې پارسي واکمن درېیم داریوش وتښتېد او ټول پارس د الکساندر لاس ته ورغی ۳۳۱

 

بنی یعقوب تر میلاد وړاندې شپږمه پېړۍ کې د هخامنشیانو پرمهال پارس ته راغلل او په بېلابېلو سیمو کې یې مېشت 
په اشکاني، ساساني او روستیو واکمنیو کې د عراق له بابل او شوش رادېخوا په همدان، اصفهان، یزد، شېراز،   .شول

ری او نورو سیموکې هم یهودان اوسېدل. په اصفهان کې خو یې شمېر دومره زیات و، چې دغه ښار یا یوې لویې 
ې یې لرغونې کنیسې، هدیرې او ګڼ نور ځایونه برخې ته یې ) یهودیه، یهودان( ویل. په اصفهان او نورو ښارونو ک

 .لاتراوسه شته
 

یعقوب شخړې ډېرې پخوانۍ دي، په دې لانجه کې ډېرې وینې بهېدلې دي. او دا دی د  د پارس، روم )لویدیځ( او بني
مې پېړۍ پورې هم راورسېده. تاریخ ښیي، چې په دې لانجو کې ګاونډیو سیمو ته هم  ۲۱دغې تاریخي لانجې لکۍ تر  

د اور لمنې رارسېدلې دي. الکساندر د پارس تر نیولو روسته افغانستان ته مخه کړه او د هیندوستان تر شمالي سیمو 
 . وباختري سلوکي واکمني په میراث پرېښودهوړاندې ولاړ او تر ځان روسته یې دلته د یونان 

 

دا پېښې په عجیب ډول د تاریخ کړۍ راڅرخوي او د تاریخي شرایطو له بدلون سره سره جالب تکرار هم تداعي  
 .کوي

 

 : د تاریخ له دې تکرار څخه یو پند اخیستلای شو، هغه دا چې 
 

هېوادونه او واکمنۍ خوندي پاتېږي، چې واکمنۍ یې د خپلو ملتونو ملاتړ ولري. د خپلوملتونو د پوهې و یوازې هغه 
ژوند ژواک لوړېدا ته ژمن وي. ښځې و نر په پوهه و ساینس سنبال وي، خپلې وړتیاوې یې په نړیوالو سیالیو کې  

 .شيدومره لوړه کړې وي، چې له هېڅ پردۍ جګړې څخه زیانمن نه 
 

 : تاریخي پایله
 

هرځل چې په سیمه و ګاونډ کې پراختیاغوښتونکي نیواکګر ځپل شوي او کمزوري شوي دي، په افغانستان کې د یوه  
مقتدر، ملي او د خلکو د ارادې پر بنسټ ولاړ حکومتونه جوړ او پیاوړي شوي دي. د باختر )بلخ( له لرغونیو واکمنیو  

 . او سترې دُراني اېمپراتوریو پورېیې راونیسه تر ساکي و کوشاني او بیا تر غزنوي، هوتکي 
 

 .تاریخ د بریالیو او ترخو تجربو کان دی، څوک به ورڅخه سره زر او څوک به ورڅخه زهر رااخلي

